
pincisal myan ki Ikawtas sa qutux pinlahan

kya qutux ryax nqu gmisan ka mcngsuy. malah sami tatak ki Ikawtas
ki’a saku’ mqiru’ kawas la. lkawtas ga ki’a mtzyu pgan msyaw kawas nya’
la. tmaq squ qwazyux ka tcinun nya’ squ kgiri’. gi yasa qu pcyuwagun
na ’Tazyal hizya’ sraral 1 mqwalax ini’ ga mcngsuy. mutux tminun squ
tawkan, bluku’, kgiri’ ru zqbun qu mlikuy hizya’. knayril ga, mutux tminun
squ pala’. ini’ ga smxu’ squ trakis.

psbagan saku’ smangi’ puniq ni lkawtas. ru psbagan saku’ nya’ maha
sawn sawn kasa qu tmaq wahi. kyalun saku’ nya’ maha, “kwara’ qu mlikuy

na ’Tazyal ga, ’siki baq tminun qayqazya’ ru baq gmalup. ’siki aring sa

mawzyan kawas su’ gani’ Iga, mgbagq la. ini’ su’ pgbaq lga, ssawn su’ nanu’

mlahang qutux su’ ngasal babaw nya’ Ipi? izyat yasa nanak ay! sawn maha
spzyang mlikuy na *Tazyal ga, ’siki baq mnazyang. baq tmabul ru baq
tmngasal, tmkhu’. baqun su’ ga?”

pqutan maku’ maha, “yutas, izyat zyuwaw na knayril qu tminun pi?
kya uzi qu tminun na mlikuy ga?” smyuk qu yutas maha, “izyat nanak

zyuwaw knayril qu tminun. aw’ ga, ini’ ptnaq tminun pala’ qu knayril

hizya’. pala’ ka shilaw ta’ m’abi’ ga! ru tminun squ lukus ka plkusun ta’ uzi.

ini’ gbaq tminun qu knayril Iga, nanu’ qu hhilaw na bnkis nya’ ru laylaqi’

nya’ 1 qmisan Ipi? mhlaqi lga, pskilkil Iru phuqil la! baqun su’ ga?”

sawbih p’amat qu puniq ru s’alax nya’ qu buli’ ka bring nya’ squ ttaq
nya’ qwazyux. ru sruruw nya’ cikay qu ghawtul. ru mcyana’ lawzi qu puniq
la. cbkwan nya’ minxal qu tutuh nya’ tkaran ru kmal lawzi maha, “ita’ ka
mlikuy hizya’ ga, yaqu ppngan ta’ gsinu ru ppngan squ kinluh pinbahu qu
scinun ta’. mawzyan na tawkan, kala’, kgiri’, tbaqa’, zqbun ru bluku’.
knayril ga, tminun na gawngu’ ru wazyay na nuka’. mlikuy hizya’ ga,
tminun na qwazyux. ini’ ga, zyulaq na ruma’. ga, tawkan hizya’ ga, tninan
na snyu. ini’ ptnaq qu bbayngun na mlikuy sa knayril. baqun su’ 1ga?”
Inglungun maku’ cikay qu wal spingzyu’ ni yutas ha. ru syukun maku’
maha, “han! baqun maku’ la. musa’ ta’ rgyax ga, mutux ta’ mpanga’ tawkan
ru tkran ta’ maynanu’ rwa! ru maha ni mgawzyat ta’ ru ciriq ta’ gsinu ga,
mutux ta’ spanga’ na tawkan. ini’ ga kala’, rwa!” ’si tatuk tatuk tunux qu
yutas ru kmal maha, “nanu’ blaq tunux su’.”

ana mucing knwan ga ini’ maku’ zngi qu pinqzyuwan ni lkawtas.

siki gngzyat mgbaq qu mlikuy ga, pthuzyay m’mlikuy balay na *Tazyal.”

